Nivelirlarni sinash va rostlash 
Reja: 
1. Nivelirlarga qo’yiladigan mexanik-texnologik shartlar. 
2. Nivelirlarni sinash. 
3. Nivelirlarni rostlash. 
Tavsiya etiladigan adabiyotlar: A1;A2;A;3; Q1;Q2;Q3;Q5;Q8; I1;I3;I4; 
 
Nivelir asbob sifatida nisbiy balandliklarni aniqlash uchun bir qator mexaniktexnologik va geometrik shartlarga javob berishi kerak. 
Aniq nivelirlash uchun mexanik-texnologik bosh shartlar quyidagilardir: asbobning harakatlanuvchi qismlarining erkin, ravon va to’g’ri siljishlari: uning ishchi qismlarini o’zaro joylashuvini doimiy ravishda ta’minlovchi qurilmani bikrligi va mustahkamligi; asbobni dala ekspluatasiyasidagi ishonchli va ustvor  ishlashini ta’minlash; adilaklarni yuqori sifatli tayyorlash; iplar to’rini aniq va ravshan chizish; qarash trubasi va optik kompensatorni berilgan parametrlarini ta’minlash; qurilmani germetikligi va hakazolar. 
Nivelir qismlarining o’zaro joylashuvini  koniqtiruvchi geometrik shartlar, nisbiy balandliklarni o’lchash prinsiplaridan kelib chiqadi. 
Asbobning mexanik-texnologik va geometrik shartlari sinash, tekshirish va kuzatishlarni bajarish yo’li bilan tekshiriladi. 
Nivelirlarni tekshirish va sinash usullari «Geodeziya» ning I qismida berilganligi uchun, bu qismda aniq nivelirlarning bir necha asosiy shartlariga va kompensatorli nivelirlarga to’xtalamiz. 
Har kanday asbob dastlab tashqi ko’rikdan o’tkaziladi. Bunda ko’tarish vintlari, elevasion va qaratuvchi vintlarning ravon aylanishlari, nivelir yuqori qismini ravon va yengil aylanishlari, fokuslovchi linzalarning siljishi, iplar to’ri va adilak pufakchasining oxirlari tasvirini aniqligiga e’tibor beriladi. 
Aniq nivelirlarni sinashda quyidagi mexanik shartlar bajarilishi kerak: 
1. Nivelirning ko’tarish vintlari ravon, o’lchamli, o’ynamaydigan va yemirilmagan bo’lishi shart. Har bir vint yo’lining to’g’rilanishi uning to’g’rilovchi gaykasini shpilka yordamida u yoki bu tomonga burash bilan bajariladi. 
2. Nivelirning shtativdagi holati ustvor bo’lishi shart. Nivelir shtativga mahkamlanadi va truba reykaga qaratiladi. Nivelirni ustidan va yonidan sekingina bosiladi. Zarbdan reykadagi sanoq o’zgarmasligi kerak. 
3. Nivelirning yuqori qismini aylanishi ravon bo’lishi shart. Agarda qattiq aylansa, uning qismlarini optik-mexanik ustaxonada tozalash va yog’lash kerak. 
4. Vizir chizig’i o’zi o’rnashadigan nivelirlarning kompensatori soz bo’lishi kerak. Doiraviy adilak yordamida nivelir o’qi vertikal holatga keltiriladi. Reyka nivelirdan 40-50 m masofaga o’rnatilib, undan sanoq olinadi. Okulyardan ko’zni olmay shtativga yengilgina uriladi, qaltirash tufayli reykani tasviri aniq bo’lmay qoladi. Agar kompensator soz bo’lsa 1-2 s ichida tasvir qayta tiklanadi va reykadagi sanoq o’zgarmaydi. 
Rostlash uchun quyidagi geometrik shartlar bajarilishi kerak. 
1. O’rnatuvchi (doiraviy) adilak o’qi nivelirning aylanish o’qiga parallel bo’lishi kerak. 
2. Gorizontal iplar to’ri nivelirning aylanish o’qiga perpendikulyar bo’lishi kerak. 
3. Qarash trubasi vizir o’qi (N-3 nivelirlarda) va silindrik adilak o’qi nivelir aylanish o’qining shovun holatidagi parallel vertikal tekisligida joylashishi kerak. 
4. Qarash trubasi vizir o’qi (N-3 nivelirlarda) silindrik adilak o’qiga parallel bo’lishi kerak. 
5. Kompensatorli nivelirlarda vizir chizig’i ishchi holatga keltirilganda, gorizontal bo’lishi kerak. 
[image: ]Dastlab, nivelir ikkita reykani o’rtasiga aniq o’rnatiladi, reykalar orasidagi masofa 50-80 m bo’lishi kerak. Oldin orqa reykadan a1 sanoq va oldingi reykdan v1 sanoq olinadi (8-rasm). Keyin nivelirni oldingi reyka tomonga 3-5 m masofaga o’rnatib, uzoqdagi reykadan a2 sanoq va yaqindagi reykadan b2 sanoqlar olinadi. a2 sanoq xaqiqiy sanoqdan 4 mm ga farq qilmasligi kerak, aks holda tuzatish vintlari yordamida 
	5-rasm. 	qarash trubasining  iplar to’ri siljitilib, a2 sanoq bilan            
tenglashtiriladi. 
Rostlash ishni boshlashdan oldin har kuni bajariladi, ishonchli ishlashi ta’minlansa 15 kunda bir marta bajariladi. 
Tayanch iboralar. Geometrik shartlar, mexanik-texnologik shartlar, tekshirish va sinash usullari, kompensatorli nivelirlar vizir chizig’i. Nazorat savollari 
1. IV klass nivelirlarga qanday mexanik-texnologik shartlar qo’yiladi? 
2. Nivelirlarni sinash va rostlash qanday bajariladi? 
3. Nivelirlarni shtativga o’rnatishda nimalarga e’tiborni qaratish kerak? 
4. Kompensatorli nivelirlarning ishchi holatga keltirish shartlarini tushuntiring? 

